
505 Garrett Avenue Chula 
Vista, CA 91910 

PAGKAKAROON NG LIGTAS AT MAAASAHANG 
TUBIG UPANG MATUGUNAN ANG MGA 
PANGANGAILANGAN NG MGA CUSTOMER 

Ang Sweetwater Authority (Awtoridad) ay isang ahensya para sa pampublikong 
serbisyo sa tubig na naglalaan ng ligtas, maaasahang inuming tubig sa humigit-
kumulang 200,000 katao sa isang 36 square-mile na lugar ng serbisyo kabilang 
ang Bonita, National City, at mga kanlurang bahagi ng Chula Vista. Hinahatid ng 
Awtoridad ang tubig sa mga customer nito sa pamamagitan ng isang 
kumplikadong sistema ng imprastraktura kabilang ang halos 400 milya ng mga 
tubo, tatlong pasilidad para sa paglilinis ng tubig (treatment), mga imbakan ng 
tubig (reservoir), at iba pang mga pasilidad. 

Nanggagaling ang tubig sa apat na mapagkukunan: (1) malalim na mga balon ng 
tubig-tabang na matatagpuan sa National City; (2) pagkuha ng lokal na pagdaloy 
ng sobrang tubig (runoff) sa Sweetwater River kasabay ng pag-imbak nito sa 
Loveland Reservoir sa Alpine, at Sweetwater Reservoir sa Spring Valley; (3) San 
Diego Formation Wells sa lower Sweetwater River basin; at (4) pagbili ng in-
import na tubig na hatid ng San Diego County Water Authority (SDCWA) at ng 
Metropolitan Water District (MWD). 

Upang patuloy na makapagbigay ng mataas na kalidad ng serbisyo sa tubig sa 
mga customer nito ngayon at sa mga susunod pang henerasyon, patuloy na 
nagsusumikap ang Awtoridad para paigtingin ang mga pagbabawas sa gastos at 
mas mahusay na magamit ang mga pag-aari nito. Maingat at buong galing na 
tinitiyak ng Awtoridad ang katatagan ng pananalapi sa hinaharap sa 
pamamagitan ng paggawa ng mga mas matitipid na lokal na mapagkukunan ng 
tubig at pagpapabuti ng kahusayan sa operasyon. 

BAKIT NAGBABAGO ANG MGA SINGIL SA AKIN PARA SA TUBIG? 
Sinisingil lamang ng Awtoridad ang mga customer nito batay sa kanilang 
proporsyonal na bahagi sa halaga ng pagkakaloob ng serbisyo sa tubig. 
Nahaharap ang Awtoridad sa mga problema ng implasyon (inflationary 
pressures) at pagtaas ng gastusin na may kaugnayan sa halaga ng pagbibigay ng 
serbisyo sa tubig. Bilang karagdagan, bumibili ang Awtoridad ng bahagi ng mga 
suplay na tubig nito mula sa SDCWA at sa MWD upang makapaghatid sa mga 
customer nito, at ang mga presyo ng pagbili ng Awtoridad ng tubig mula sa mga 
SDCWA at MWD ay katulad din na tumataas. 

Ang isang pag-aaral sa halaga ng serbisyo at pagsusuri ng singil sa tubig ay 
isinagawa para sa Awtoridad ng isang independiyenteng tagapayo sa singil sa 
tubig, na nagtukoy ng halaga ng pagkakaloob ng serbisyo sa tubig at ang 
kinakailangang kita upang mapanatili ang mga kasalukuyang antas ng serbisyo sa 
tubig. Ang pag-aaral sa singil ay puwedeng masuri sa pamamagitan ng pagbisita 
sa www.sweetwater.org/ratestudy. 

Kinomisyon ng Awtoridad ang pagsusuri ng singil sa tubig upang 
makapagrekomenda ng mga pag-adjust sa singil na sapat upang matugunan ang 
mga inaasahang gastusin sa pagkakaloob ng serbisyo sa tubig sa susunod na 
limang taon, at upang tiyakin na naitatalaga ang mga gastusin ng Awtoridad sa 
bawat customer batay sa proporsyonal na halaga ng serbisyo. 

PAG-UNAWA SA MGA SINGIL SA TUBIG 
Sinisingil ng Awtoridad ang mga customer para sa serbisyo sa tubig kada 
dalawang buwan (bi-monthly). Kabilang sa istraktura ng singil ng Awtoridad ang 
mga pirming singil (fixed charges) at mga nagbabagong singil (variable charges), 
at ang partikular na pirming at nagbabagong singil at istraktura na naaangkop sa 
bawat customer ay nakadepende sa uri ng customer, sukat ng metro na 
naglilingkod sa lote/ari-arian, uri ng serbisyong natatanggap at dami ng tubig na 
ginamit. 

PIRMING SINGIL 
Iminumungkahi ng Awtoridad na patuloy na magpataw ng pirming singil sa 
metro upang mabawi ang mga pirming gastusin ng Awtoridad para sa 
pagkakaloob ng maiinom na tubig. Binubuo ng dalawang bahagi ang pirming 
singil sa metro: (1) ang kapasidad, at (2) ang customer. Binabawi ng kapasidad na 
bahagi ang mga gastusin kaugnay ng pagsukat sa sistema ng suplay ng tubig 
upang matiyak na mayroong sapat na kapasidad sa sistema para matugunan ang 
pinakamataas na antas ng pangangailangan. Ang isang klase ng user na may mas 
mataas na peaking ratio ay inilalaan ng mas mataas na bahagi ng mga gastusin 
na may kaugnayan sa kapasidad ayon sa proporsyon kumpara sa mga klase ng 
customer na may mas mababang peaking ratio. Kabilang sa customer na bahagi 
ang mga gastusin kaugnay ng pagbabasa at pagpapanatili ng mga metro, 
pagsingil sa at pagkolekta ng bayad mula sa customer, at iba pang mga gastusing 
may kaugnayan sa serbisyo sa customer. 

PAANO MAGSUMITE NG NAKASULAT NA PROTESTA 
Ang sinumang may-ari ng lote/ari-arian kung saan ang mga singil sa serbisyo sa 
tubig ay iminungkahing ipatupad o sinumang umuupa na direktang mananagot 
para sa pagbabayad ng mga singil sa serbisyo sa tubig (hal., isang customer ng 
tubig na hindi nagmamay-ari ng lote/ari-arian) ay maaaring magsumite ng 
nakasulat na protesta sa iminungkahing mga pag-aadjust sa mga rate ng mga 
singil sa serbisyo sa tubig ng Awtoridad na inilarawan sa abisong ito; 
gayunpaman, isa lang na protesta ang bibilangin kada natukoy na lote/ari-arian. 
Ang anumang nakasulat na protesta ay dapat: (1) isaad na ang natukoy na may-
ari ng lote/ari-arian o umuupa ay tutol sa mga iminungkahing pag-aadjust sa rate; 
(2) magbigay ng lokasyon ng natukoy na lote/ari-arian (ayon sa address ng kalye
o numero ng lote/ari-arian ng assessor); at (3) kasama ang pangalan at lagda ng
may-ari o umuupa ng ari-arian na nagsusumite ng pagtutol. Ang mga nakasulat
na protesta ay maaaring isumite sa koreo o sa personal sa Board Secretary sa
Sweetwater Authority, 505 Garrett Avenue, Chula Vista, California 91910, o sa
pampublikong pagdinig, hangga't natanggap ang mga ito bago ng pagtatapos ng
pampublikong pagdinig. Ang anumang protesta na isinumite sa e-mail o iba pang
elektronikong paraan ay hindi tatanggapin.

Tatanggapin at isasaalang-alang ng Namamahalang Lupon ang lahat ng nakasulat 
na protesta, at didinggin at isasaalang-alang ang lahat ng berbal na komento sa 
iminungkahing pag-aadjust ng rate sa pampublikong pagdinig. Ang mga berbal na 
komento sa pampublikong pagdinig ay hindi magkakwalipika bilang mga pormal 
na protesta maliban kung may kasamang nakasulat na protesta. Kung hindi 
nagpresenta ng mga nakasulat na protesta laban sa mga iminumungkahing singil 
gaya ng nakabalangkas sa itaas ang karamihan ng mga may-ari ng ari-arian o 
umuupa ng mga natukoy na ari-arian na sumasailalim sa mga singil sa serbisyo sa 
tubig, ang Namamahalang Lupon ay aawtorisahang magpatibay ng mga pag-
aadjust ng rate sa mga singil sa serbisyo sa tubig. Kung inaprubahan, 
aawtorisahan ang Namamahalang Lupon na magtakda ng mga pag-aadjust sa 
singil epektibo sa Enero 1, 2027, Enero 1, 2028, Enero 1, 2029, Enero 1, 2030, at 
Enero 1, 2031. 

PAANO MAGSUMITE NG NAKASULAT NA PAGTUTOL 

Hiwalay sa pamamaraan para sa nakasulat na protesta, ang mga partidong nais 
na panatilihin ang karapatan na legal na tutulan ang iminumungkahing mga pag-
aadjust sa singil sa tubig ay dapat magsumite ng nakasulat na pagtutol pagsapit 
ng alas-dose ng hapon sa Nobyembre 25, 2026. Ito ay paggamit ng lahat ng 
kinakailangan na maaaring remedyong pang-administratibo at hiwalay na legal 
na kinakailangan mula sa nakasulat na protesta. 

Upang maging balido, ang iyong nakasulat na pagtutol ay dapat: 
1. Kinabibilangan ng malinaw na pahayag na pagtutol ito sa mga

iminumungkahing singil sa tubig.
2. Isinasaad ang pangalan ng may-ari ng record o customer sa record; 

Bilang karagdagan, ang ilang partikular na lote/ari-arian ay sasailalim sa hiwalay 
na singil para sa pribadong linya ng patubig para sa sunog (fire line) upang 
mabawi ang mga gastusin na nauugnay sa isang hiwalay na nakalaang pribadong 
linya ng patubig para sa sunog na naka-install sa naturang lote/ari-arian. 
Dinisenyo ang hiwalay na mga singil para sa pribadong linya ng patubig para sa 
sunog (fire line) upang mabawi ang gastusin sa paghahatid ng tubig sa sapat na 
damit at presyur sa isang lote/ari-arian kung sakaling magkasunog. 

Panghuli, naniningil ang SDCWA ng pirming singil para sa pag-akses sa 
imprastraktura kada metro, na hiwalay na ipinapataw at kinokolekta mula sa 
lahat ng metro. 

Ang lahat ng pirming singil ay nakabatay sa sukat ng metrong nagseserbisyo sa 
lote/ari-arian, at tumataas ang proporsyon ayon sa mga pangangailangan para sa 
indibidwal na kapasidad ng sistema alinsunod sa mga pamantayan ng industriya 
at mga ratio ng metro. Dahil ang malaking bahagi ng mga gastusin sa utility ay 
karaniwang nauugnay sa pagtugon sa mga kinakailangang kapasidad, mahalaga 
ang mga pangangailangan para sa indibidwal na kapasidad para sa pagtatatag ng 
karampatang mga singil para sa mga customer. 

NAGBABAGONG SINGIL 
Natutustusan ng nagbabagong singil (variable charge) ang gastusin sa 
pagbibigay, paglilinis (treating) at pamamahagi ng tubig mula sa alinman sa mga 
pinagkukunan ng Awtoridad, kabilang ang in-import na tubig. Ang nagbabagong 
singil ay isang volumetric rate na natutukoy batay sa paggamit ng tubig ng isang 
lugar na sinusukat sa kada isang daang cubic feet (hundred cubic feet, HCF). Ang 
isang daang cubic feet ay katumbas ng 748 galon ng tubig. 

3. Tinutukoy ang apektadong lote/ari-arian sa pamamagitan ng
numero ng lote/ari-arian (parcel number) ng tagatasa
(assessor) o address ng serbisyo; 

4. Kinabibilangan ng paliwanag ng kung bakit naniniwala kang
hindi legal ang mga iminumungkahing singil sa tubig. Dapat
sapat na detalyado ang paliwanag upang pahintulutan ang Awtoridad na
matukoy kung kinakailangan ang anumang mga pagbabago sa mga
iminumungkahing singil. Ang isang pahayag na masyadong mataas ang mga
singil ay hindi sapat para maging isang balidong legal na pagtutol ito. Sa
kahalintulad, ang isang pahayag na hindi legal ang mga singil dahil nilalabag 
nito ang Panukala 218, nang walang karagdagang impormasyon na
nagpapahintulot sa Awtoridad na matukoy kung kinakailangan ang anumang
mga pagbabago sa mga singil, ay hindi sapat para maging isang balidong legal
na pagtutol ito.

5. Kinabibilangan ng lagda ng may-ari ng record o customer sa recoard kaugnay
ng natukoy na lote/ari-arian.

Upang maging balido, ang lahat ng nakasulat na pagtutol ay dapat 
kabilangan ng impormasyon na nakalista sa itaas at matanggap ng Kalihim 
ng Lupon (Board Secretary) pagsapit ng alas-dose ng tanghali ng 
Nobyembre 25, 2026, sa pamamagitan ng koreo o sa personal sa 505 
Garrett Avenue, Chula Vista, California 91910. Ang hindi pagsumite ng 
napapanahong pagtutol na nakakatugon sa mga kinakailangan na 
inilarawan sa itaas ay hahadlang sa anumang karapatang tutulan ang mga 
singil sa serbisyo sa tubig sa pamamagitan ng legal na paglilitis. 

Bago ang pagsasara ng pampublikong pagdinig, isasaalang-alang ng Lupon at 
tutugunan sa pamamagitan ng sulat ang anumang napapanahon at balidong 
mga nakasulat na pagtutol. Ipapaliwanag ng mga tugon ng Awtoridad ang 
makabuluhang batayan para sa pagpapanatili o pagbabago ng mga 
iminumungkahing singil sa tubig bilang tugon sa nakasulat na pagtutol, at, 
kung naaangkop, sa mga basehan para sa hindi paggawa ng anumang pag-
amyenda bilang tugon sa pagtutol 

Ang nakasulat na batayan para sa mga iminumungkahing singil (hal. mga 
dokumentong sumusuporta sa mga pag-adjust at pagtaas ng singil) ay 
available para mapag-aralan online sa 
http://www.sweetwater.org/ratestudy at sa tanggapan ng Kalihim ng Lupon 
sa pagitan ng 8:00 a.m. at 5:00 p.m., Lunes hanggang Biyernes. 

Ang mga iminumungkahing singil sa tubig ay napapailalim sa seksyon 53759 
ng Kodigo ng Gobyerno. Ipinapaalam sa inyo na ang anumang aksyong 
panghukuman o paglilitis upang atakehin, repasuhin, isantabi, ipawalang-
bisa, patunayan, o kanselahin ang pagpapatibay ng Lupon sa mga 
iminungkahing singil sa tubig ay dapat simulan sa loob ng 120 araw mula sa 
petsa ng pagiging epektibo o sa petsa ng panghuling pagpasa, pagpapatibay, 
o pag-apruba ng ordinansa o resolusyon na nagpapatibay sa mga singil sa
tubig, alinman ang mas huli. 

Para sa lahat ng customer, ang nagbabagong singil ay nahahati sa dalawang 
bahagi: una, ang Awtoridad ay naniningil ng nagbabagong singil upang 
isaalang-alang ang mga gastusin ng Awtoridad na inilaan sa nagbabagong 
bahaging ito ng mga singil nito; pangalawa, ang Awtoridad ay naniningil ng 
SDCWA Wholesale Water Purchase Charge, na binabawa ang bahagi ng 
SDCWA Municipal and Industrial Untreated Supply Rate, Transportation 
Rate, at Treatment Rate na nauugnay sa gastos ng pagbili at pag-angkat ng 
hindi inaasahang pagtaas sa dami ng tubig na binibili mula sa SDCWA kung 
kinakailangan. Binabawi ng SDCWA Wholesale Water Purchase Charge ang 
kita para pondohan ang rate stabilization fund ng Awtoridad na gagamitin 
para mabawi ang mga epekto ng mas mababang lokal na suplay ng tubig sa 
mga presyo kapag binili ang karagdagang mga suplay ng tubig mula sa 
SDCWA. 

Nakasalalay ang espesipikong nagbabagong singil at istraktura ng 
pagpepresyo sa uri ng pinaglilingkurang customer, batay sa pagsusuri sa mga 
katangian kaugnay ng magkasamang paggamit (shared usage) at mga pattern 
ng pangangailangan (demand pattern). Napapailalim ang mga customer na 
nasa tirahan para sa iisang pamilya lang (Single-Family Residential customer) 
sa baitang-baitang na istruktura ng pagsingil, na nagpapataw ng unti-unting 
nadadagdag na mas mataas na mga singil batay sa antas ng paggamit upang 
isaalang-alang ang mga unti-unting nadadagdag na gastusin na nauugnay sa 
mas mataas na paggamit ng tubig. Ang lahat ng iba pang customer ay 
iminumungkahing mapailalim sa pare-parehas na singil, gaya ng higit pang 
nakalarawan dito. 

MAHALAGANG IMPORMASYON 
TUNGKOL SA MGA SINGIL SA IYO PARA SA 

TUBIG 
Magsasagawa ng pampublikong pagdinig ang Lupon ng 
Tagapamahala (Governing Board) ng Sweetwater Authority 
(Awtoridad) sa 

alas-5 ng hapon sa Disyembre 16, 2026 
sa Board Room ng Tanggapang Pampangasiwaan (Administrative 
Office) ng Awtoridad, na matatagpuan sa 505 Garrett Avenue, 
Chula Vista, California 91910, upang isaalang-alang ang pagbabago 
ng mga halaga ng singil para sa serbisyo sa tubig nito. Ang mga 
iminumungkahing singil ay nakalarawan sa abisong ito. 

Para sa higit na impormasyon sa mga iminumungkahing singil na 
ito, bisitahin ang www.sweetwater.org 

Miyerkules, Disyembre 16, 2026 

5:00 pm 
505 Garrett Avenue, Chula Vista, CA 91910  

MAY OPSYONG VIRTUAL SA PAMAMAGITAN NG ZOOM 

Para sa mga detalye ng miting sa Zoom, sumangguni 
sa Agenda ng Pampublikong Pagdinig (Public Hearing 

Agenda) na ipo-post sa 
www.sweetwater.org/455/Agendas-Minutes nang 

hindi lalampas sa Biyernes, Disyembre 11, 2026, nang 
5:00 pm. 

ABISO NG PAMPUBLIKONG 
PAGDINIG AT MGA ADJUSTMENT 

SA RATE 

http://www.sweetwater.org/ratestudy
http://www.sweetwater.org/ratestudy
http://www.sweetwater.org/
http://www.sweetwater.org/455/Agendas-Minutes


 
 

MGA IMINUMUNGKAHING SINGIL SA TUBIG 

MGA IMINUMUNGKAHING PIRMING SINGIL 
Ipinapakita ng Talahanayan A ang kasalukuyan at iminumungkahing pirming 
singil ng Awtoridad kada dalawang buwan. 
5/8 pulgada ang tipikal na sukat ng metro ng isang tirahan para sa iisang pamilya. 

IMINUMUNGKAHING MGA NAGBABAGONG SINGIL PARA SA IBA'T 
IBANG BAITANG NG TIRAHAN PARA SA IISANG PAMILYA 
Batay sa pagsusuri ng datos na espesipiko sa Awtoridad, ang mga customer na 
nasa Tirahan para sa Iisang Pamilya (Single-Family Residential) ay nagpapakita ng 
magkatulad na mga pattern ng pangangailangan (demand) kaugnay ng paggamit 
ng tubig. Dahil dito, ang Awtoridad ay may kasaysayang naglalaan ng mga 
gastusin na babawiin sa pamamagitan ng mga nagbabagong singil sa mga 
customer na nasa Tirahan para sa Iisang Pamilya (Single-Family Residential) 
batay sa mga baitang, upang ilipat ang mga gastusin na nauugnay sa mas mataas 
na antas ng pagkonsumo ng tubig sa mga mas maraming gumamit ng tubig. Ang 
iminumungkahing nagbabagong singil sa paggamit ng tubig ay binubuo ng 
tatlong baitang (tier) na nagpapataw ng mas mataas na mga singil kada HCF ng 
nagamit na tubig habang tumataas ang antas ng pagkonsumo ng tubig. 
Idinisenyo ang mga presyo sa loob ng bawat baitang (tier) para sa proporsyonal 
na paglalaan ng unti-unting pagtaas ng mga gastusin kaugnay ng pagbibigay ng 
serbisyo sa mga malalakas gumamit ng tubig na nagdudulot ng higit na 
pangangailangan at pasanin sa sistema ng suplay sa tubig at mga mapagkukunan 
ng tubig ng Awtoridad at kaya naman ay nagiging sanhi ng karagdagang gastusin 
sa Awtoridad para sa pagkakaloob ng serbisyo sa tubig. 

Batay sa mga kasalukuyang pattern ng paggamit ng tubig, iminumungkahi ng 
Awtoridad na maningil ng halaga kada HCF na nakonsumo na nauugnay sa bawat 
baitang (tier) sa Talahanayan B Tandaan: HCF = hundred cubic feet (isang daang 
cubic feet) o 748 galon ng tubig. 

IMINUMUNGKAHING NAGBABAGONG SINGIL PARA SA LAHAT NG 
IBA PANG KLASE NG CUSTOMER 
Nakasaad sa Talahanayan C ang mga nagbabagong singil para sa lahat ng klase 
ng customer maliban sa tirahan para sa iisang pamilya (single-family residential). 

IMINUMUNGKAHING NAGBABAGONG SINGIL PARA SA WHOLESALE 
NA PAGBILI NG TUBIG 
Nakasaad sa Talahanayan D ang mga nagbabagong singil para sa lahat ng klase 
ng customer para sa Singil ng SDCWA para sa Wholesale na Pagbili ng Tubig 
(SDCWA Wholesale Water Purchase Charge). 

 
Tandaan: ang singil para sa wholesale na pagbili ng tubig (wholesale water 
purchase charge) ay kumakatawan sa inaasahang pinakamataas na gastusin at sa 
gayon ay pinakamataas na singil; dahil inaasahan ng Awtoridad ang 
pangangailangan nitong bumili ng tubig sa hinaharap, maaaring mabawasan ang 
singil kung sakaling ang pinakamataas na singil ay hindi kinakailangan para sa 
mga wholesale na pagbili ng tubig. 

 
 

IMINUMUNGKAHING SINGIL NG SDCWA at MWD 
CHARGES AT MGA IPINAPASA SA AWTORIDAD 
Hindi direktang bumibili ng wholesale na tubig ang Awtoridad mula sa MWD sa 
pamamagitan ng SDCWA. Kahit gaano karaming tubig ang binili mula sa 
SDCWA, nagpapataw ang SDCWA sa Awtoridad ng: (1) Singil sa Pag-
akses sa Imprastraktura (Infrastructure Access Charge, IAC); (2) 
Customer Service Charge (CSC); (3) Singil sa Emerhensyang Pag-imbak 
(Emergency Storage Charge, ESC); (4) Singil sa Pagiging-Maaasahan ng 
Suplay (Supply Reliability Charge, SRC); at (5) Singil sa Transportasyon. 
Isang pirming singil (fixed charge) ang IAC na tinutukoy batay sa sukat 
ng metro, at ipinapataw sa Awtoridad bilang karagdagang 
pinagmumulan ng kita ng SDCWA upang magbigay ng mas mainam na 
pagsaklaw sa mga inaasahang pirming gastusin ng SDCWA. Ang CSC ay 
ipinapataw sa Awtoridad bilang paglalaan ng mga gastusing may 
kaugnayan sa customer service ng SDCWA. Ipinapataw ang ESC sa 
Awtoridad bilang paglalaan ng mga gastusin ng SDCWA sa programang 
pang-emerhensiya at pag-iimbak ng tubig (carryover water storage) 
nito upang magbigay ng sapat na tubig sa rehiyon kung sakaling 
magkaroon ng emerhensya. Ipinapataw ang SRC sa Awtoridad bilang 
paglalaan ng gastusin ng SDCWA para mapanatili ang maaasahang 

 

 

 
 

suplay ng tubig. Ang ESC, SRC, at Singil sa Transportasyon ay tinutukoy batay sa average 
ng dami ng tubig na binili ng Awtoridad mula sa SDCWA sa loob ng maraming taon. 

Nagpapataw ang MWD sa Awtoridad: ng Singil sa Kapasidad (Capacity Charge) (MWD-CC 
at, kasama ng MWD-RTS, ang MWD Pass-Throughs). Ipinapataw ang MWD-RTS sa 
Awtoridad bilang paglalaan ng gastusin ng MWD sa pagbibigay ng pinakamataas na 
kapasidad sa loob ng sistema ng pamamahagi ng MWD. Ipinapataw ang MWD-CC sa 
Awtoridad bilang paglalaan ng mga gastusin ng MWD kaugnay ng standby at peak 
conveyance capacity at system emergency storage capacity. Nadedetermina ang mga 
singil ng MWD na ito batay sa mga average na dami ng tubig sa loob ng maraming taon 
(multi-year averages) na binili ng Awtoridad mula sa SDCWA. 

Iminumungkahi ng Awtoridad na ipasa ang SDCWA IAC sa mga customer batay sa sukat ng 
metro. Higit na iminumungkahi ng Awtoridad na ipasa ang natitirang SDCWA Pass-
throughs, at ang MWD Pass-Throughs kada HCF ng tubig na ginamit. Ang pinakamataas na 
halaga ng mga naturang singil na ipapasa ay nakatakda sa Talahanayan E na 
iminumungkahing magkakabisa sa Enero 1, 2027. 

Inaasahan ng Awtoridad na tataasan ng MWD at SDCWA ang mga MWD Pass-Through at 
SDCWA Pass-Through sa hinaharap, at iminumungkahi ng Awtoridad na pahintulutan ang 
mga awtomatikong pagpasa (automatic pass-through) ng anumang pagtaas sa hinaharap 
sa mga customer. Kung maaprubahan, ang Namamahalang Lupon ay maaaring 
magpatupad ng anumang mga pagtaas sa mga MWD Pass-Through at SDCWA Pass-
Through para sa apat na taon simula Enero 1, 2028, hanggang at kasama ang Disyembre 
31, 2031, hangga't (1) hindi lalampas sa 10 porsyento kada taon ang anumang pagtaas sa 
mga presyo ng MWD Pass-Through o SDCWA Pass-Through na inilarawan sa itaas; 
(2) hindi tataasan kahit kailan ang mga singil nang higit sa halaga ng pagkakaloob ng 
serbisyo sa tubig; at (3) magkakaloob ang Awtoridad sa lahat ng customer nang hindi 
bababa sa 30 araw na nakasulat na abiso bago ipatupad ang anumang pag-adjust sa MWD 
o CWA Pass-Through. 

ANG IYONG PAGKAKATAONG 
MAKILAHOK 
Pagkatapos mabasa ang impormasyon sa liham na 
ito, maaaring nais mong magkaloob ng input sa 
Lupon ng mga Direktor ng Awtoridad. Nasa ibaba 
ang ilang paraan para makilahok ka. 

PUNTAHAN ANG AMING WEBSITE 
Ang pag-aaral sa halaga ng serbisyo at higit na 
impormasyon sa mga iminumungkahing pagbabago 
ay maaaring masuri sa aming website: 
www.sweetwater.org/ratestudy 

MAKIPAG-UGNAYAN SA AMIN 
Kung mayroon kang anumang katanungan tungkol 
sa mga iminumungkahing pagbabago, maaari kang 
makipag-ugnayan sa kawani ng Sweetwater 
Authority sa pamamagitan ng ilang paraan: 

Website: Visit www.sweetwater.org/ 
contactus at padalhan kami ng mensahe sa 
pamamagitan ng aming website 

Telepono: Tumawag sa (619) 420-1413 - kami 
ay available para sagutin ang iyong mga 
tanong sa regular na oras ng negosyo (Lunes-
Biyernes, 8:00 am- 5:00 pm) 

DUMALO SA PAMPUBLIKONG PAGDINIG 
Ang mga miyembro ng publiko ay maaaring dumalo 
sa pampublikong pagdinig tungkol sa mga 
iminumungkahing pagbabago sa singil. Isasagawa 
ang pampublikong pagdinig sa Miyerkules, 
Disyembre 16, 2026, alas-5 ng hapon, nang 
personal at sa pamamagitan ng Zoom. Sa pagdinig, 
ang lahat ng miyembro ng publiko ay magkakaroon 
ng pagkakataon para magbigay ng mga komento 
tungkol sa iminumungkahing pagbabago sa singil, 
gayunpaman, ang mga nakasulat na protesta 
lamang ang ibibilang sa isang mayoryang protesta. 
Ang mga nakasulat na protesta ay maaaring ihatid 
nang personal hanggang sa pagsasara ng 
pampublikong pagdinig. 

Miyerkules, Disyembre 16, 2026, alas-5 ng hapon 

